
CARA MENAMATKAN PERKHIDMATAN KAKITANGAN
DI  BADAN-BADAN BERKANUN, KUASA-KUASA TEM-
PATAN ATAU JABATAN KERAJAAN UNTUK BERKHID-
MAT DENGAN PIHAK MAJIKAN YANG LAIN BAGI
MAKSUD MENGAMBILKIRA PERKHIDMATAN YANG
TERPUTUS UNTUK FAEDAH PENCEN

Dengan perlaksanaan Laporan Jawatankuasa Kabinet mengenai
gaji dan syarat-syarat perkhidmatan untuk kakitangan kerajaan
dan juga untuk mereka yang berkhidmat dengan Badan-badan
Berkanun, Kuasa-kuasa Tempatan ataupun Kerajaan, tempoh-
tempoh perkhidmatan kakitangan yang terputus-putus boleh di-
ambilkira untuk faedah pencen dengan syarat perkhidmatan itu
sama ada dengan kerajaan atau pun Badan-badan Berkanun atau
Kuasa-kuasa Tempatan telah putus bukan disebabkan salah laku
atau tindakan meninggalkan jawatan atau perletakan jawatan atau
sebab-sebab persendirian. Dalam melaksanakan dasar ini beberapa
kesulitan telah dialami mengenai perkara perletakan jawatan yang
telah berlaku apabila kakitangan hendak bersara untuk menentu-
kan sama ada ianya telah berlaku di atas sebab-sebab persendirian
atau oleh sebab kehendak Pihak Majikan walaupun perletakan
jawatan itu telah dibuat dengan izin.

2. Masalah yang berbangkit ialah oleh kerana kebiasaannya
sebab-sebab perletakan jawatan yang telah berlaku itu tidak
dicatitkan di dalam rekod perkhidmatan kakitangan yang ber-
kenaan dan setiap perletakan jawatan yang berlaku itu tidak
semestinya pula berlaku oleh sebab-sebab persendirian. Dalam
hubungan ini didapati ada setengah-setengah Majikan dalam
Badan-badan Berkanun atau Kuasa-kuasa Tempatan atau Ketua-
ketua Jabatan Kerajaan yang mensyaratkan perletakan jawatan
untuk kakitangan yang ingin menamatkan perkhidmatan mereka
untek berkhidmat dengan Badan-badan Berkanun, Kuasa-kuasa
Tempatan yang lain ataupun dengan Kerajaan sungguhpun
penamatan perkhidmatan yang berlaku itu adalah diberi izin
sewajarnya. Perletakan jawatan itu adalah dianggap sebagai cara
rasmi untuk menamat dan memutuskan perkhidmatan kakitangan
itu buat selama-lamanya. Maka oleh yang demikian Jabatan
Perkhidmatan Awam terpaksa menyelidik tiap-tiap kes perletakan
jawatan yang diterima apabila memproses kertas-kertas persaraan

kakitangan yang berkenaan untuk mengetahui keadaan sebenarnya
mengenai perletakan jawatan itu sebelum dapat menentukan sama
ada perkhidmatan yang terputus yang telah berlaku itu boleh
diambilkira untuk faedah perkiraan pencen atau tidak. Keadaan
seperti ini tidaklah memuaskan oleh sebab surat menyurat yang
berbangkit adalah mengambil masa dan juga membazir dari segi
kos pentadbiran. :

3. Oleh yang demikian untuk kepentingan kakitangan dan Kera-
jaan juga serta untuk memudahkan pentadbiran mengenai perkara
mengambilkira perkhidmatan yang putus bagi maksud faedah
pencen, prinsip dan cara mengenai penamatan perkhidmatan
kakitangan yang berkenaan adalah mulai daripada tarikh keluaran
pekeliling ini ditetapkan seperti berikut:

(a) Bagi keadaan di mana kakitangan diizinkan untuk ber-
khidmat dengan Pihak Majikan yang lain di Badan-badan
Berkanun, Kuasa-kuasa Tempatan atau Jabatan-jabatan
Kerajaan, kakitangan yang berkenaan hendaklah di-
lepaskan. Catitan “dilepaskan dengan izin” hendaklah
dibuat ke datam rekod perkhidmatan kakitangan itu
sewajarnya. Oleh yang demikian perkhidmatan yang lepas
itu bolehlah diambilkira untuk faedah pencen.

(b) Bagi kakitangan yang hendak berkhidmat dengan Badan-
badan Berkanun, Kuasa-kuasa Tempatan atau Jabatan-
jabatan Kerajaan yang tidak diberi izin untuk melepaskan
jawatannya, kakitangan itu hendaklah dinasihatkan supaya
meletakan jawatannya. Dalam keadaan seperti ini catitan
“Perietakan jawatan” hendaklah dibuat di dalam rekod
perkhidmatan kakitangan itu sewajarnya, Dengan demikian
perkhidmatan lepas itu tidaklah boleh diambilkira untuk
faedah pencen.

4. Dengan penentuan prinsip dan cara penamatan perkhidmatan
kakitangan seperti di atas adalah diharapkan bahawa amalan
mengenai perkara ini di kalangan semua Pihak Majikan sama ada
di Badan-badan Berkanun, Kuasa-kuasa Tempatan ataupun
Jabatan-jabatan Kerajaan akan dapat diselaraskan dan dengan
demikian mengelakan beberapa masalah dan kerumitan yang
telah berlaku sechingga sckarang dalam melaksanakan dasar
kerajaan untuk mengambilkira perkhidmatan kakitangan yang
telah terputus disebabkan perletakan jawatan. Walau bagaimana-
pun bagi jawatan-jawatan yang kanan khususnya jawatan-
jawatan dalam Kumpulan A dan di mana Pihak Ketua Jabatan/
Majikan merasa ragu-ragu untuk membuat keputusan, pihak
Jabatan Perkhidmatan Awam, Bahagian Pencen hendaklah
dihubungi untuk mendapat pandangan sebelum sebarang ke-
putusan diberi.

5. Bagi kes-kes perletakan jawatan yvang telah berlaku sebelum
ini, Pihak Majikan yang berkenaan hendaklah menentukan supaya
sebab-sebab perletakan jawatan yamg telah berlaku itu dicatitkan
di dalam rekod perkhidmatan kakitangan yang berkenaan ataupun
rekodnya disimpan di dalam fail yang tertentu. Jika ada di antara
kahtangan yang terlibat merasa ragu tentang rekod sebenarnya
mengenai perletakan jawatannya mereka hendaklah menentukan
bahawa surat rasmi diperolehi daripada Pihak Majikan yang lepas

itu untuk mengesahkan latarbelakang perletakan yang telah
berlaku itu. Ini akan mengelakkan kesulitan yang mungkin berlaku
apabila kakitangan yang berkenaan hendak bersara namti dalam
mana pihak Jabatan Perkhidmatan Awam akan terpaksa membuat
penyelidikan sewajarnya.

6. Walau bagaimanapun oleh kerana setiap keputusan yang
dibuat mengenai penamatan perkhidmatan kakitangan yang
berkenaan akan mendatangkan kesan kepada jumlah pencen dan
ganjaran yang akan diperolehi apabila bersara nanti, Pihak Ketua
Jabatan/Majikan yang berkenaan hendaklah memberi per-
timbangan yang sewajarnya terhadap permohonan yang diterima
daripada kakitangan untuk berkhidmat dengan majikan yang
lain. Ini ialah untuk menentukan bahawa keputusan yang seadil-
adilnya dapat diberi beralas bukan sahaja kepada kepentingan
Badan Berkanun, Kuasa Tempatan atau Jabatan yang berkenaan
sahaja tetapi juga kepada kepentingan negara pada keseluruhannya.

